Na osnovu ¢lana 137., ¢lana 138. stav 2. i ¢lana 141. Zakona o radu (SluZbene novine
Federacije BiH broj 26/16, 89/18, 44/22, 39/24), ugovorne strane:

1. NA STRANI POSLODAVACA: Udruzenje poslodavaca Federacije BiH/Grupacija
poslodavaca za djelatnost metalne industrije, koju zastupa predsjednik Pregovarackog
tima UdruZenja poslodavaca Federacije BiH Elvedin Cosatovic,

2. NA STRANI RADNIKA: Sindikat metalaca Federacije BiH, koji zastupa
predsjednik Sindikata metalaca Federacije BiH Almir Salihovi€,

u Sarajevu, dana 30.07.2025. godine zakljucuju

KOLEKTIVNI UGOVOR
O PRAVIMA I OBAVEZAMA POSLODAVACA I RADNIKA
ZA DJELATNOST PROIZVODNJE I PRERADE METALA
U FEDERACIJI BOSNE I HERCEGOVINE

I OPCE ODREDBE
élan 1.

Ovim kolektivnim ugovorom (u daljem tekstu: ugovor) ureduju se prava i obaveze

poslodavaca i radnika u djelatnosti proizvodnje i prerade metala sa teritorije Federacije

Bosne i Hercegovine u pogledu:

- pitanja iz radnih odnosa i pitanja u vezi sa radnim odnosima,

- najniZe place, placa i naknada placa,

- uslova za rad sindikata,

- postupka kolektivnog pregovaranja i na¢ina mirnog rjeSavanja kolektivnih radnih
sporova,

- drugih pitanja od znalaja za uredivanje odnosa izmedu poslodavaca i radnika koja
nisu ili nisu u cjelosti uredena Zakonom o radu i drugim propisima, odnosno pitanja
za koja je Zakon predvidio da ¢e biti uredena kolektivnim ugovorom.

Clan 2.
Potpisnici ovog ugovora su saglasni da se isti primjenjuje na sve poslodavce u oblasti

proizvodnje, prerade metala i drugih srodnih djelatnosti sa teritorije Federacije Bosne i
Hercegovine, bez obzira na strukturu vlasniStva.

Clan 3.

(1) Kantonalno povjereni§tvo Sindikata metalaca Federacije Bosne i Hercegovine i
kantonalno udruzenje poslodavaca u djelatnosti proizvodnje i prerade metala mogu
zakljuciti kolektivni ugovor za djelatnost proizvodnje i prerade metala odnosnog kantona,
u skladu sa Zakonom i ovim ugovorom.

(2) Sindikat i poslodavac u djelatnosti proizvodnje i prerade metala mogu zakljuciti
pojedinacni kolektivni ugovor kod poslodavca, u skladu sa Zakonom, ovim ugovorom i
ugovorom kantona (ako je zakljucen).

Clan 4.

(1) Na sva pitanja koja nisu uredena ovim ugovorom primjenjuju se odredbe zakona i
drugih propisa iz oblasti rada koji vaze na teritoriji Bosne i Hercegovine i Federacije
Bosne i Hercegovine.

(2) Odredbe ovog ugovora primjenjuju se neposredno, izuzev ako za njihovu primjenu
nije potrebna odgovarajuca prilagodba pravilnikom o radu ili ugovorom o radu.

Clan 5.

(1) Kolektivnim ugovorima za podrucje kantona, pojedinaénim kolektivnim ugovorima,
pravilnikom o radu, ugovorom o radu ili drugim obavezuju¢im pravnim aktom ne mogu
se utvrditi manja prava za radnike od prava utvrdenih Zakonom i ovim Ugovorom.

(2) U slucaju da je neko pravo razliito regulisano Zakonom, ovim kolektivnim
ugovorom, kolektivnim ugovorom kantona, pojedinaénim kolektivnim ugovorom,
pravilnikom o radu, ugovorom o radu ili nekim drugim obavezuju¢im pravnim aktom, za
radnika se primjenjuje najpovoljnije pravo.

I ZAKLJUCIVANJE UGOVORA O RADU

Clan 6.
Odluku o potrebi zasnivanja radnog odnosa sa novim radnikom donosi poslodavac.

Clan 7.
(1) Prije zasnivanja radnog odnosa, obavezno se ljekarskim pregledom utvrduju
psihofizicke sposobnosti radnika za obavljanje poslova za koje se zaklju¢uje ugovor o
radu.

(2) TroSkove ljekarskog pregleda za radnike s kojima zasnuje radni odnos snosi
poslodavac.



Clan 8.

(1) Stupanjem na rad radnika na osnovu zakljuCenog ugovora o radu sa poslodavcem
zasniva se radni odnos.
(2) Ugovor o radu izmedu poslodavca i radnika se zakljucuje na:
- neodredeno vrijeme,
- odredeno vrijeme.
(3) Ugovor o radu se zakljucuje u pismenoj formi.
(4) Ugovor o radu obavezno sadrzi sve podatke propisane Zakonom.
(5) Pored podataka iz prethodnog stava, ugovor o radu sadrzi i podatke o:
- posebnim uslovima rada za odredena radna mjesta;
- obezbjedenju sredstava i mjera zastite na radu;
- elementima za utvrdivanje osnovne place;
- druge podatke specifi¢ne za odredena radna mjesta (probni rad, struéni ispit i sl.).

1. Probni rad
Clan 9.

(1) Prilikom zaklju¢ivanja ugovora o radu moZe se ugovoriti probni rad.

(2) Probni rad iz stava 1. ovog ¢lana ne moZe trajati duZe od Sest mjeseci.

(3) Ako se probni rad prekida prije isteka roka na koji je ugovoren, otkazni rok je sedam
dana.

(4) Radniku koji ne zadovolji na poslovima radnog mjesta za vrijeme obavljanja probnog
rada, prestaje radni odnos sa danom isteka roka utvrdenog ugovorom o probnom radu.

2. Prijem pripravnika
Clan 10.

(1) Radi stru¢nog osposobljavanja za samostalan rad, poslodavac moze zakljuciti ugovor
o radu sa pripravnikom.

(2) Pripravnikom se smatra lice sa zavrSenom srednjom ili viSom S$kolom, odnosno
fakultetom koje prvi put zasniva radni odnos u tom zanimanju, a koje je prema zakonu,
obavezno poloZziti struéni ispit ili mu je za rad u zanimanju potrebno prethodno radno
iskustvo.

(3) Ugovor o radu sa pripravnikom zakljucuje se na odredeno vrijeme, a najduze godinu
dana, ako zakonom nije drugacije odredeno.

(4) Za vrijeme obavljanja pripravni¢kog staza pripravnik ima pravo na 70% place
utvrdene za poslove za koje se osposobljava.

(5) Poslodavac i pripravnik mogu se dogovoriti i o vecem iznosu place iz stava 4. ovog

Clan 11.

(1) Poslodavac imenuje komisiju od najmanje tri ¢lana, da prati rad pripravnika.
(2) Pripravnik se osposobljava prema programu koji izraduje komisija iz stava 1. ovog
¢lana.

Clan 12.

(1) Nakon zavr$enog pripravni¢kog staza pripravnik polaZe struéni ispit pred komisijom
iz prethodnog ¢lana.
(2) Pripravniku se o poloZenom struénom ispitu izdaje uvjerenje, u skladu sa Zakonom.

Clan 13.

Pripravniku poslodavac obezbjeduje naknadu place, topli obrok ili naknadu za topli
obrok, kao i ostala prava koja imaju radnici u radnom odnosu.

3. Stru¢no osposobljavanje bez zasnivanja radnog odnosa
Clan 14.

Ako je stru¢ni ispit ili radno iskustvo utvrdeno Zakonom ili pravilnikom o radu uslov za
obavljanje poslova odredenog zanimanja, poslodavac moze lice koje zavrsi Skolovanje za
takvo zanimanje primiti na struéno osposobljavanje za samostalan rad, bez zasnivanja
radnog odnosa.

Clan 15.

(1) Ugovor sa licem koje se osposobljava se zakljucuje u pismenoj formi.
(2) Kopiju ugovora poslodavac dostavlja nadleznoj sluzbi za zapoSljavanje u roku od
osam dana od dana zaklju¢enja ugovora radi evidencije i kontrole.

Clan 16.

U toku struénog osposobljavanja, ukoliko radi u punom radnom vremenu, lice koje se
osposobljava ima pravo na topli obrok ili naknadu za topli obrok kao i ostali radnici kod
poslodavca.

Clan 17.

Lice koje se osposobljava ima pravo na odmor u toku radnog dana, dnevni odmor izmedu
dva radna dana i sedmiéni odmor.



III RADNO VRIJEME
Clan 18.

(1) Puno radno vrijeme radnika ne moZe trajati duze od 40 sati sedmicno.

(2) Trajanje radnog vremena utvrduje Poslodavac Pravilnikom o radu Drustva, u skladu
sa Zakonom.

(3) Raspored radnog vremena utvrduje poslodavac uz obavezne konsultacije sa vijecem
zaposlenika, a ukoliko vijee zaposlenika nije formirano, uz obavezne konsultacije sa
sindikatom.

(4) Puno radno vrijeme moZe se rasporediti na pet, odnosno $est radnih dana u skladu sa
Zakonom o radu i pravilnikom o radu.

(5) Na poslovima na kojima se ni uz primjenu sredstava zastite na radu radnik ne moZze
za§tititi od $tetnih uticaja, radno vrijeme se skraduje srazmjerno Stetnom uticaju uslova
rada na zdravlje i radnu sposobnost radnika. Takvo radno vrijeme se u pogledu prava iz
radnog odnosa izjednacava sa punim radnim vremenom.

Clan 19.

(1) Prekovremeni rad se moZe uvesti samo u slu¢ajevima predvidenim Zakonom (poZar,
potres, poplava, iznenadno poveéanje obima posla, te drugi sli¢ni slucajevi neophodne
potrebe).

(2) Ukoliko je prekovremeni rad koji je uveden uslijed djelovanja viSe sile (pozar, potres,
poplava, te drugi sli¢ni sluajevi neophodne potrebe) nareden usmeno, poslodavac je
obavezan u roku od tri dana od usmenog naredenja donijeti pismeni akt o uvodenju
prekovremenog rada.

(3) Ukoliko je prekovremeni rad uveden zbog iznenadnog odsustva radnika radi bolesti,
povrede i sl., i/ili zbog iznenadnog povecanja obima posla, poslodavac je obavezan
donijeti pismeni akt o uvodenju prekovremenog rada sa obrazloZenjem, preciziranom
duZinom trajanja, brojem radnika koji treba da rade prekovremeno i ovlaStenom osobom
za sprovodenje naredbe o prekovremenom radu, najkasnije na dan uvodenja
prekovremenog rada.

Clan 20.

(1) Preraspodjelu radnog vremena utvrduje poslodavac odgovaraju¢im aktom.



IV ODMORI I ODSUSTVA
1. Odmori
Clan 21.

Poslodavac je duzan radniku obezbjediti odmor u toku radnog dana, dnevni odmor
izmedu dva radna dana, sedmi¢ni odmor i godi$nji odmor, u skladu sa Zakonom i ovim
Ugovorom.

Clan 22.

Nagin i vrijeme koriStenja odmora u toku radnog dana, dnevnog odmora izmedu dva
radna dana i sedmi¢nog odmora utvrduje se pravilnikom o radu.

Clan 23.

(1) Radnik ima pravo na placeni godisnji odmor za svaku kalendarsku godinu u trajanju
od najmanje 20 radnih dana, a najduze u skladu sa zakonom.
(2) Godisnji odmor iz prethodnog stava uvecava se u zavisnosti od:

- duzine ukupnog radnog staZa;

- rada u smjenama;

- tezine uslova rada;

- razli¢itih socijalnih i zdravstvenih okolnosti;

- u¢edéa u odbrambeno-oslobodilackom ratu, u skladu sa posebnim Zakonom o

pravima demobilisanih branilaca, a najduze u skladu sa Zakonom o radu;
(3) Kriteriji za uvecanje godiSnjeg odmora iz stava 2. ovog ¢lana se medusobno ne
iskljucuju.
(4) Uvecéanje godiSnjeg odmora u zavisnosti od navedenih okolnosti reguliSe se
pojedinacnim kolektivnim ugovorom, pravilnikom o radu i ugovorom o radu.
(5) U godidnji odmor se ne raduna sedmi¢ni odmor, praznici koji su po zakonu neradni
odnosno dani odsustva radnika po drugom osnovu, u skladu sa zakonom, kolektivnim
ugovorom i pravilnikom o radu.
(6) Radnim staZom u smislu stava 2. ovog ¢lana smatra se ukupan period koji je radnik
proveo u radnom odnosu, prijavljen na obavezno osiguranje, prema podacima iz
radnic¢ke knjizice odnosno evidencija koje vode Federalni zavod PIO/MIO i Porezna
uprava.

Clan 24.
Radnici koji rade na poslovima na kojima ih ni uz primjenu mjera zastite na radu nije
moguée zastititi od Stetnih uticaja, a koji po svim osnovima imaju pravo na godiSnji

odmor u trajanju manjem od 30 radnih dana, koristi¢e godisnji odmor u trajanju od 30
radnih dana.

Clan 25.

(1) Vrijeme koriStenja godiSnjeg odmora utvrduje poslodavac Planom koriStenja
godisnjih odmora i rjeSenjem o koristenju godidnjeg odmora.

(2) Prilikom utvrdivanja vremena koristenja godi$njeg odmora poslodavac ce, ukoliko to
neée remetiti tehnoloski proces rada, nastojati da uvazi zelje radnika u pogledu vremena
kori$tenja godi$njeg odmora.

(3) Prilikom planiranja i utvrdivanja vremena koriStenja godiSnjeg odmora, poslodavac ¢e
radnicima omoguciti da iskoriste pet (5) dana godi$njeg odmora u periodu kada to radnik
zeli, uz dogovor sa poslodavcem.

2. Odsustva
Clan 26.

(1) Radnik ima pravo na plaéeno odsustvo do sedam radnih dana u toku jedne
kalendarske godine u slu¢aju:

- stupanja u brak;

- rodenja djeteta;

- smrti ili teZe bolesti ¢lana uze porodice;

- smrti roditelja bracnog druga;

- selidbe;

- saniranja vlastitog stambenog objekta o$teCenog od posljedica elementarne
nepogode;
sklapanja braka djeteta;
dobrovoljnog davanja krvi;
polaganje ispita za visi stepen stru¢ne spreme.
(2) Clanom uZe obitelji, u smislu prethodnog stava, smatraju se: dijete (bragno,
vanbra¢no, usvojeno, pastorée i dijete uzeto na izdrzavanje), supruZznik (bracni i
vanbracni), otac, majka, o¢uh, macéeha, braca i sestre, unucad, usvojilac, staratelj, dedo 1
nana (po ocu i majci).

Clan 27.
Za struéno obrazovanje i osposobljavanje za potrebe posla, kao i za sindikalnu edukaciju
(sindikalne $kole, seminari, kursevi i sl.) radnik ima pravo na pla¢eno odsustvo u trajanju
do sedam radnih dana u toku kalendarske godine.

Clan 28.

Radniku se ne moZe uskratiti pravo na plaéeno odsustvo, bez obzira na karakter posla koji
obavlja.

Clan 29.

(1) Poslodavac moZe radniku, na njegov obrazlozen zahtjev, odobriti neplaceno odsustvo
u trajanju do $est mjeseci u toku kalendarske godine, ukoliko to nece remetiti tehnoloski
proces rada.

(2) Za vrijeme neplacenog odsustva iz prethodnog stava, prava i obaveze radnika miruju.

V OBRAZOVANJE, OSPOSOBLJAVANJE I USAVRSAVANJE ZA RAD
Clan 30.

(1) Poslodavac je obavezan prilikom promjena i uvodenja nove tehnologije ili nove
organizacije rada omoguciti radniku obrazovanje, osposobljavanje i usavravanje za rad, i
to na teret poslodavca.

(2) Radnik je duZan, u skladu sa svojim sposobnostima i potrebama rada, obrazovati se,
osposobljavati i usavrsavati za rad.

Clan 31.

Poslodavac je duzan da pravilnikom o radu pobliZe reguliSe uvjete i nacin obrazovanja,
osposobljavanja i usavrSavanja za rad, kao i medusobna prava i obaveze poslodavca i
radnika s tim u vezi.

VI ZASTITA RADNIKA
Clan 32.

(1) Poslodavac je duzan obezbjediti sigurne uslove rada i preduzeti sve potrebne mjere
licne i kolektivne zaStite na radu kojima se $titi fizicko i psihi¢ko zdravlje, te licna i1
kolektivna bezbjednost radnika u procesu rada.

(2) Radnik je duZan upotrebljavati sredstva zatite na radu, te poStivati sve mjere line i
kolektivne zadtite na radu na nadin kojim se maksimalno $titi njegovo zdravlje i zdravlje i
sigurnost ostalih radnika.

(3) Sindikat je duzan poslodaveu pruZiti svu potrebnu pomo¢ i podriku u provodenju
mjera li¢ne i kolektivne zaStite na radu.

Clan 33.
(1) Poslodavac je duzan, koliko je to objektivno moguce, pratiti nau¢na i tehnicka

dostignuéa u oblasti zaStite na radu, i ista primjenjivati u procesu proizvodnje u cilju
poboljsanja radnih uslova i nivoa sigurnosti na radu.

Clan 34.

(1) Poslodavac je duZan organizovati sistematske ljekarske preglede za radnike koji rade
na poslovima na kojima se i uz primjenu sredstava zatite na radu isti ne mogu zastititi od
Stetnih uticaja, najmanje jedanput u dvije godine.

(2) Troskovi ljekarskih pregleda iz prethodnog stava padaju na teret poslodavca.

Clan 35.

(1) Radnik ima pravo, bez Stetnih posljedica po prava iz radnog odnosa, da odbije da radi
ako smatra da mu neposredno prijeti opasnost po Zivot i zdravlje zbog toga S§to nisu
provedene neophodne mjere zatite na radu, o ¢emu je duzan bez odlaganja obavijestiti
inspekciju rada kantona.

(2) Radnik koji je postupio na nacin iz prethodnog stava ima pravo na naknadu plate na
teret poslodavca za svo vrijeme prekida rada kao da je radio, ukoliko je nadleZni
kantonalni inspektor svojim aktom utvrdio da je radnik bio u pravu kada je odbio da radi
pod takvim okolnostima.

Clan 36.

(1) Poslodavci su duZzni voditi narolitu brigu o zastiti invalida rada, posebno ako je
invalidnost nastala kao posljedica povrede na radu ili profesionalnog oboljenja.

(2) Invalidima rada smatraju se oni radnici kojima je taj status priznala nadleZna ljekarska
komisija.

VII PLACE
1. Plaée
Clan 37.

(1) Osnovna placa je najniZi novéani iznos koji poslodavac mora isplatiti radniku za puno
radno vrijeme provedeno na poslovima odgovarajuce sloZenosti, u normalnim uslovima
rada 1 za prosjecne rezultate rada.

(2) U sluéaju da definicija osnovne plate nije utvrdena pojedinacnim kolektivnim

ugovorom, pravilnikom o radu, ili ugovorom o radu ako poslodavac nije obavezan
donositi pravilnik o radu, primjenjuje se definicija prema kojoj je osnovna placa proizvod
broja sati efektivnog rada u toku mjeseca, najniZe netto satnice i pripadajuceg koeficijenta
slozenosti poslova.

(3) Radnik ima pravo na jednaku placu za rad jednake vrijednosti.



Clan 38.

NajniZa satnica utvrduje se pojedinaénim kolektivnim ugovorom ili sporazumom, s tim
da netto satnica prije oporezivanja ne moZe biti manja od 6,15 KM.

Clan 39.

(1) Samo u izuzetnim sludajevima, iz opravdanih razloga ekonomske prirode, poslodavac
i sindikat mogu medusobnim dogovorom privremeno utvrditi najnizu cijenu sata i u
iznosu manjem od iznosa predvidenog ¢lanom 38. ovog ugovora, ali ne manjem od
iznosa od 25% nize od utvrdene najniZe satnice, o ¢emu se zakljuéuje poseban sporazum.

(2) U smishu prethodnog stava, poslodavac i sindikat ¢e odrediti i primjeren rok vazenja
sporazuma o nizoj od najniZe cijene rada, koji ne moZe biti duZi od Sest mjeseci od dana
njegovog zakljuéenja.

(3) Dogovorom poslodavca i sindikata, rok iz prethodnog stava se moZe produzavati.

(4) U cilju dokazivanja postojanja oteZavajucih okolnosti u poslovanju na koje se poziva
poslodavac je duZan sindikatu dostaviti na uvid odgovarajuci izvjestaj unutraSnje revizije,
a u privrednim drustvima koja nemaju unutradnju reviziju poslodavac je duZan angaZovati
neovisnog vanjskog revizora ili revizorsku kucu i njihov izvjestaj dostaviti sindikatu na
uvid.

(5) Do postizanja dogovora iz stava 1. ovog ¢lana poslodavac je duZan pridrzavati se
najnize satnice utvrdene u ¢lanu 38. ovog ugovora.

Clan 40.

(1) Najniza placa utvrduje se tako 3to se najniZa satnica usagladena izmedu ugovornih
strana mnoZi sa brojem sati u fondu rada za pojedini mjesec.

(2) Na utvrdeni iznos iz prethodnog stava dodaju se doprinosi iz plate u skladu sa
posebnim zakonima.

(3) Poslodavac ne moZe radniku isplatiti plaéu u manjem iznosu od iznosa iz stava 1.
ovog ¢lana za ostvareni puni fond sati rada.

Clan 41.

(1) Plada za obavljeni rad i vrijeme provedeno na radu sastoji se od osnovne place,
stimulativnog dijela plade za radni ulinak i dodataka na placu u skladu sa ovim
ugovorom.

(2) Utvrdivanje stimulativnog dijela place po osnovu radnog ucinka (produktivnost,
udinkovitost, ostvarenje norme, ustede, inovativnost, radna i tehnoloska disciplina,
postivanje mjera zaStite na radu i sl) biée regulisano pojedinaénim kolektivnim
ugovorom, pravilnikom o radu, ili ugovorom o radu ako poslodavac nije obavezan
donositi pravilnik o radu.

(3) Prilikom isplate plaée, poslodavac je duZan radniku uruditi pismeni obracun brutto i
netto place.

(4) Poslodavac koji na dan dospjelosti ne isplati placu ili je ne isplati u cjelosti, duzan je
do kraja mjeseca u kojem je dospjela isplata place uruditi radniku obratun iznosa place
koju je bio duZan isplatiti.

Clan 42.

(1) Podaci o pojedina¢nim isplatama place nisu javni.
(2) Placa se isplacuje u skladu sa zakonom o radu.

Clan 43.

Pravilnikom o radu poslodavac utvrduje organizaciju rada i sistematizaciju radnih mjesta.

2. Dodaci na placu
Clan 44.

(1) Na osnovnu plaéu iz &lana 37. ovog ugovora, poslodavac obradunava i isplacuje
radniku dodatke na placu po slijede¢im osnovima:
- po osnovu radnog staza
- po osnovu uslova rada, ako nisu obuhvaéeni koeficijentom za obraun place;
- po osnovu no¢nog rada;
- po osnovu prekovremenog rada;
- po osnovu rada u dane sedmi¢nog odmora, dane praznika i ostale dane koji su po
zakonu neradni.
(2) Dodaci iz prethodnog stava se medusobno ne iskljucuju.

Clan 45.

(1) Osnovna plaéa radnika povecava se za svaku godinu radnog staza kod tog poslodavca
za 0,4% do 0,6% u skladu sa stopom uvecanja ugovorenom pojedina¢nim kolektivnim
ugovorom, a ako pojedina¢ni kolektivni ugovor nije zakljuten, primjenjuje se stopa od
0,4%.

(2) Pod radnim staom u smislu stava 1. ovog €lana podrazumjeva se i radni staZ
proveden kod poslodavca u slu¢aju promjene poslodavca ili njegovog pravnog poloZaja
(npr. zbog: prodaje, naslijedivanja, spajanja, pripajanja ili promjene oblika drustva).

Clan 46.

(1) Dodatak na plaéu po osnovu uslova rada radniku se obradunava i isplacuje kako
slijedi:

a) za rad u oteZanim uslovima rada------------- minimalno 4% od njegove osnovne
place,

b) za rad u teS$kim uslovima rada------------------ minimalno 8% od njegove osnovne
place.

(2) Posebnim aktom poslodavac utvrduje radna mjesta koja spadaju u kategoriju radnih
mjesta sa oteZanim i te$kim uslovima rada.

Clan 47.

(1) Radnik ima pravo na povecanu platu za:

- prekovremeni rad najmanje 40% od netto satnice;

- no¢ni rad najmanje 40% od netto satnice;

- rad na dan sedmi¢nog odmora najmanje 25% od netto satnice;

- rad u dane praznika koji su po zakonu neradni najmanje 50% od netto satnice.
(2) Dodaci se medusobno ne iskljucuju.

3. Naknade placée
Clan 48.

Radnik ima pravo na naknadu place:

a) za vrijeme godi$njeg odmora;

b) za vrijeme pladenog odsustva;

¢) za dane praznika koji su po zakonu neradni;

d) za vrijeme bolovanja;

¢) za vrijeme Cekanja rasporeda na odgovarajue radno mijesto (za invalide II
kategorije invalidnosti), kao i zbog manje place na drugom odgovarajuéem radnom
mjestu;

f) za vrijeme prekida rada do kojeg je doslo bez krivice radnika;

g) za vrijeme obrazovanja, osposobljavanja ili usavr§avanja za rad;

h) za vrijeme pripravnosti;

i) za vrijeme porodajnog odsustva.

Clan 49.

Poslodavac obracunava i ispla¢uje radniku naknade place, kako slijedi:
- naknadu plaée za vrijeme koriStenja godidnjeg odmora u visini pla¢e u skladu sa
Zakonom o radu;
- naknadu plaée za dane plaéenog odsustva u visini place koju bi radnik ostvario da
je radio, bez dodataka iz ¢lana 47. ovog ugovora, srazmjerno broju dana odsustva;
- naknadu plaée za dane praznika koji su po zakonu neradni u visini place koju bi
radnik ostvario da je radio, bez dodataka iz ¢lana 47. ovog ugovora, srazmjerno broju
dana odsustva;
- naknadu plaée za vrijeme bolovanja, u skladu sa vaze¢im propisima;
- naknadu plaée za vrijeme pripravnosti u visini od 20% od osnovne satnice radnika,
za svaki sat pripravnosti;
- naknadu za vrijeme porodajnog odsustva, u visini razlike izmedu porodiljske
naknade i place koju bi radnica ostvarila da je radila.

1.2

Clan 50.

(1) Za vrijeme &ekanja rasporeda na odgovaraju¢e radno mjesto, radnik invalid II
kategorije invalidnosti ima pravo na naknadu plaée u iznosu ne manjem od minimalnog
iznosa predvidenog Zakonom o penzijskom i invalidskom osiguranju.

(2) Ukoliko je invalidnost nastupila kao posljedica povrede na radu ili profesionalne
bolesti, radnik ima pravo na naknadu place u iznosu osnovne place radnog mjesta na
kojem je radio do nastanka invalidnosti.

(3) Ukoliko je radnik iz stava 1. ovog ¢lana rasporeden na odgovarajuce radno mjesto,
ima pravo na naknadu razlike plaée zbog manje pla¢e na tom radnom mjestu, u skladu sa
Zakonom.

Clan 51.

Radnik ima pravo na naknadu place za vrijeme prekida rada do kojeg je do3lo zbog
okolnosti za koje radnik nije kriv (vi$a sila, privremeni zastoj u proizvodnji i sl.) u skladu
sa kolektivnim ugovorom, pravilnikom o radu i ugovorom o radu.

Clan 52.

Radnik ima pravo na naknadu place za vrijeme obrazovanja, osposobljavanja ili
usavriavanja za rad u visini plaée koju bi ostvario da je radio, bez dodataka iz Clana 47.
ovog ugovora, srazmjerno broju dana odsustva.

4. Ostala primanja radnika (naknade koje nemaju karakter place)
Clan 53.

(1) Poslodavac je obavezan radniku obezbjediti ishranu u toku radnog vremena (topli
obrok).

(2) Ukoliko poslodavac ne obezbjeduje ishranu, radniku se isplac¢uje naknada u dnevnom
iznosu 0,5-1,0% od prosje¢ne netto plade, prema posljednjim objavljenim podacima
Federalnog zavoda za statistiku.

Clan 54.
(1) Radnik ima pravo na dnevnicu za sluzbeno putovanje.
(2) Dnevnica za sluzbeni put u zemlji i inostranstvu isplacuje se u visini i na nalin
propisan posebnom Uredbom Vlade Federacije BiH.

(3) Putni tro¥kovi obradunavaju se i isplatuju prema priloZenim raunima, osim tro$kova
hotela DE LUXE kategorije.

Clan 55.

(1) Radnik koji je privremeno upuéen na rad van mjesta svog prebivaliSta, ima pravo na
naknadu troskova zbog odvojenog Zivota od porodice u visini od najmanje 50% prosjeéne
pla¢e u Federaciji Bosne i Hercegovine, prema posljednjim podacima Federalnog zavoda
za statistiku.
(2) Radnik koji je zbog prirode poslova koje obavlja upuéen na rad na terenu van mjesta
zaposlenja u trajanju duzem od 30 dana neprekidno ima pravo na naknadu za rad na
terenu (terenski dodatak). Visina terenskog dodatka utvrduje se u zavisnosti od uslova
obezbjedenih za rad na terenu, i to:
a) ako je obezbjeden smjestaj i ishrana terenski dodatak iznosi 20% od visine
dnevnice za sluZzbeno putovanje;
b) ako je obezbjeden samo smjestaj, terenski dodatak se obracunava najviSe do visine
dnevnice za sluZbeno putovanje;
¢) ako je obezbjedena samo ishrana, terenski dodatak se obratunava najvide do visine
od 70% iznosa dnevnice za sluZzbeno putovanje.
(3) Dnevnica, naknada troSkova zbog odvojenog Zivota od porodice i naknada za rad na
terenu se medusobno iskljucuju.

Clan 56.

Radnik ima pravo na prevoz ili na naknadu tro$kova prevoza na posao i sa posla, u skladu
sa pojedina¢nim kolektivnim ugovorom, pravilnikom o radu ili ugovorom o radu za
poslodavce koji nisu obavezni donositi pravilnik o radu.

Clan 57.

(1) Radnik ima pravo na otpremninu prilikom odlaska u penziju.

(2) Otpremnina iz prethodnog stava obraunava se i isplacuje u visini od najmanje tri
prosje¢ne plata u Federaciji Bosne i Hercegovine, prema posljednjim objavljenim
podacima Federalnog zavoda za statistiku, ili tri prosjeéne place svih radnika kod
poslodavea iz mjeseca koji prethodi mjesecu u kojem je radnik stekao uslove za penziju,
ako je to za radnika povoljnije.

(3) U slu¢aju izmjene zakonskih propisa koji regulidu oblast placanja poreza i doprinosa
na otpremninu iz stava (1) ovog ¢lana, stav (2) ¢e se uskladiti sa predmetnim izmjenama
zakonskih propisa.

Clan 58.

Radnik ima pravo na regres za koridtenje godisnjeg odmora u skladu sa pojedinatnim
kolektivnim ugovorom, pravilnikom o radu ili ugovorom o radu ako poslodavac nije
obavezan donositi pravilnik o radu.

Clan 59.

(1) U slu¢aju smrti radnika usljed nesreé¢e na poslu i teSkog profesionalnog oboljenja,
poslodavac je duZan njegovoj porodici isplatiti jednokratnu novEanu pomo¢ u visini
najmanje tri prosje¢ne netto place isplacene u Federaciji Bosne i Hercegovine, prema
posljednjim objavljenim podacima Federalnog zavoda za statistiku.

(2) U slu¢aju smrti radnika ili teSke invalidnosti radnika koji nisu posljedica nesreCe na
poslu, kao i u slu¢aju smrti ¢lana uze porodice radnika, poslodavac je duzan radniku ili
njegovoj porodici isplatiti jednokratnu pomo¢ u iznosu od najmanje dvije prosjeCne netto
plaée ispladene u Federaciji Bosne i Hercegovine, prema posljednjim objavljenim
podacima Federalnog zavoda za statistiku.

(3) Clanom uze porodice, u smislu stava 2. ovog ¢lana, smatraju se: bra¢ni drug, djeca,
roditelji, kao i unucad bez roditelja koju radnik izdrzava Zzive¢i u zajedniCkom
domacinstvu.

(4) U sludaju smrti radnika koji nema ¢lanova uze porodice, jednokratna pomo¢ se
isplacuje osobi koja je snosila troSkove sahrane.

Clan 60.

Poslodavac moZe pravilnikom o radu propisati posebne prigodne nagrade povodom
praznika i jubileja.

VIII NAKNADA STETE
Clan 61.

(1) Ako je radnik namjerno ili iz krajnje nepaZnje prouzrokovao Stetu poslodavcu na radu
ili u vezi sa radom, duzan je Stetu nadoknaditi.

(2) Ako je $tetu pri¢inilo viSe radnika, Stetu naknaduju u jednakim dijelovima, ukoliko
nije mogude utvrditi dio $tete koju je pri¢inio svaki radnik pojedinacno.

(3) U sluéaju da nije moguce utvrditi tatan iznos Stete, ili bi utvrdivanje ta¢nog iznosa
Stete prouzrokovalo nesrazmjerne troSkove, visina naknade za priCinjenu Stetu se moze
utvrditi i u pausalnom iznosu, prema pribliZznoj procjeni Stete.

(4) Ukoliko bi plaéanje naknade $tete ugrozilo egzistenciju radnika i njegove porodice,
poslodavac moZe radnika osloboditi od obaveze naknade $tete ili njenog dijela, ovisno od
objektivnih okolnosti.

(5) Radnik je na primjeren na¢in duZzan dokazati postojanje okolnosti na koje se poziva,
u smislu prethodnog stava.

(6) Ako poslodavac pri¢ini $tetu radniku, duZan je istu nadoknaditi prema op¢im
propisima obligacionog prava.

IX PRESTANAK UGOVORA O RADU
1. Otkaz ugovora o radu
Clan 62.

(1) Radnik i poslodavac mogu otkazati ugovor o radu pod uslovima utvrdenim Zakonom,
pravilnikom o radu i ugovorom o radu.

(2) Poslodavac ne moZe otkazati ugovor o radu radniku zbog njegove bolesti, neovisno
od uzroka, kao i Zeni zbog njene trudnoce, stanja izazvanog porodajem i za vrijeme
odsustva zbog njege djeteta, u skladu sa Zakonom.

Clan 63.

(1) Prilikom otkaza ugovora o radu, poslodavac i radnik su duzni postivati otkazne
rokove.

(2) Ukoliko radnik otkazuje ugovor o radu, otkazni rok traje najmanje sedam dana, a
ukoliko Poslodavac otkazuje ugovor o radu, otkazni rok traje najmanje 14 dana.

(3) Otkazni rokovi iz prethodnog stava poginju da teku od dana urucenja otkaza radniku,
odnosno poslodavcu.

Clan 64.

(1) Pravilnikom o radu poslodavac moZe utvrditi radna mjesta na kojima, ukoliko radnik
otkazuje ugovor o radu, otkazni rok traje duze od sedam dana.

(2) Poslodavac i radnik se mogu dogovoriti da radniku prestane radni odnos i prije isteka
otkaznog roka ili bez otkaznog roka.

Clan 65.
Pojedina¢nim kolektivnim ugovorom ili pravilnikom o radu utvrduju se lakSe i teze vrste

prijestupa ili povreda radnih obaveza iz ugovora o radu.

2. Otpremnina
Clan 66.

(1) Radnik koji je sa poslodavcem zaklju¢io ugovor o radu na neodredeno vrijeme, a
kojem poslodavac otkazuje ugovor o radu nakon najmanje dvije godine neprekidnog
rada, osim ako se ugovor otkazuje zbog krienja obaveza iz radnog odnosa ili zbog
neispunjavanja obaveza iz ugovora o radu od strane radnika, ima pravo na otpremninu u
iznosu koji se odreduje u zavisnosti od duZine prethodnog neprekidnog trajanja radnog
odnosa sa tim poslodavcem.

(2) Otpremnina u smislu prethodnog stava se obracunava i isplacuje u iznosu ne manjem
od jedne treéine prosjecne mjesene plade isplacene radniku u posljednja tri mjeseca
prije prestanka ugovora o radu, za svaku navr$enu godinu rada kod tog poslodavca.

(3) Poslodavac i sindikat mogu dogovoriti otpremninu i u drugom iznosu iz prethodnog
stava, u skladu sa mogucnostima poslodavca.

(4) U slu¢aju izmjene zakonskih propisa koji regulidu oblast placanja poreza i doprinosa
na otpremninu iz stava (1) ovog ¢lana, stav (2) ¢e se uskladiti sa predmetnim izmjenama
zakonskih propisa.

X USLOVI ZA RAD SINDIKATA
Clan 67.

(1) Poslodavci se obavezuju da svojim djelovanjem i aktivnostima ni na koji nadin nece
onemogucavati zakonit sindikalni rad i sindikalno organizovanje radnika, niti izlagati
sindikalne predstavnike bilo kakvim vrstama pritisaka zbog njihovog zakonitog rada i
djelovanja.

(2) Sindikat se obavezuje da e svoje aktivnosti provoditi u skladu sa Zakonom.

Clan 68.

(1) Poslodavac je duZan obezbjediti sindikatu slijedee minimalne uslove za njegovo
djelovanje:

- prostor za rad i odrZavanje sindikalnih sastanaka, besplatno;

- upotrebu telefona, telefaksa, te drugih neophodnih tehnickih sredstava i pomagala u
mjeri nuznoj za nesmetan sindikalni rad;

- obrac¢un i doznadavanje sindikalne ¢lanarine;

- 20 sati placenog odsustva u toku radnog vremena mijesecno sindikalnom
predstavniku koji zastupa do 500 radnika;

- u privrednom drustvu koje broji viSe od 500 radnika profesionalno obavljanje
sindikalne funkcije najvise jednom sindikalnom predstavniku, uz naknadu plaée od
poslodavca u skladu sa dogovorom izmedu poslodavca i sindikata;

- naknadu plaée ostalim sindikalnim predstavnicima za vrijeme obrazovanja, kao i za
vrijeme prisustvovanja sastancima, skup§tinama i kongresima visih nivoa sindikata,
u skladu sa ¢lanom 52. ovog ugovora.

(2) U privrednim drustvima koja broje preko 1000 radnika, poslodavac i sindikat ce
sporazumonm ili pojedinaénim kolektivnim ugovorom nastojati dogovoriti i druge vidove
podrske radu sindikata, u skladu sa potrebama sindikata.

Clan 69.
(1) Predstavnicima sindikata poslodavac je duZan obezbjediti nesmetan pristup svim
radnim mjestima ako je to potrebno za obavljanje sindikalne funkcije i zaStitu prava

radnika, na nac¢in koji nece ometati tehnolo$ki proces rada niti ugrozavati sigurnost na
radu.

(2) Predstavnicima sindikata poslodavac ¢e omoguditi da istiCu obavjestenja, proglase i
druge akte sindikata na onim mjestima gdje ¢e biti dostupni i vidljivi svim radnicima.

(3) Poslodavac je duZan da predstavnicima sindikata dozvoli da radnicima dostavljaju
informativne biltene, publikacije, letke i druga dokumenta sindikata na nacin koji nece
remetiti nesmetano odvijanje tehnoloskog procesa rada.

Clan 70.

(1) Poslodavac je duzan sindikalnog predstavnika nakon prestanka njegove profesionalne
funkcije koju je obavljao unutar privrednog drudtva ili u organizaciji izvan privrednog
drustva vratiti na poslove koje je obavljao prije izbora na funkciju, odnosno druge
odgovarajuce poslove.

(2) Poslodavac se obavezuje da ée najstrozije sankcionisati bilo kakvo Sikaniranje
sindikalnog predstavnika koji se nakon prestanka funkcije vratio na posao, od strane
njegovih pretpostavljenih ili drugih radnika.

XI POSTUPAK KOLEKTIVNOG PREGOVARANJA I ZAKLJUCIVANJA
KOLEKTIVNIH UGOVORA

Clan 71.

(1) Postupak kolektivnog pregovaranja i zaklju¢ivanja kolektivnih ugovora moze
pokrenuti svaka ugovorna strana odredena Zakonom i ovim ugovorom.

(2) Postupak kolektivnog pregovaranja pokrece se pismenim putem.

(3) Strana koja je pokrenula postupak za kolektivno pregovaranje radi zakljuCenja
kolektivnog ugovora utvrduje prijedlog kolektivnog ugovora i dostavlja ga drugoj strani.

Clan 72.

Strane kolektivnog ugovora duzne su u dobroj vjeri pregovarati o zakljucenju kolektivnog
ugovora u vezi pitanja koja mogu biti predmet kolektivnog ugovora, u skladu sa
Zakonom o radu i ovim Ugovorom.

Clan 73.
(1) Postupak i rokovi za kolektivno pregovaranje i zakljuCivanje kolektivnih ugovora
utvrduju se pismenim protokolom o vodenju pregovora koji utvrduju ugovorne strane.

(2) Ugovorne strane su duzne pridrzavati se rokova utvrdenih protokolom iz prethodnog
stava.

